
PWYLLGOR:  Pwyllgor Archwilio 

DYDDIAD: 10 Rhagfyr 2014 

TEITL YR 

ADRODDIAD: 

Adroddiad Cynnydd a Chyfrifon Cymunedau’n Gyntaf Môn 

13-14  

AWDUR: Jenny Whiston, Rheolwr Grantiau  

AELOD 

PORTFFOLIO: 

Y Cynghorydd Kenneth P Hughes 

PENNAETH 

GWASANAETH: 

Shan Lloyd Williams -  Pennaeth Gwasanaeth Tai 

PWRPAS  

YR ADRODDIAD: 

Cyflwyno Cyfrifon Cymunedau’n Gyntaf ar gyfer 2013 /14 a 

rhoi gwybod i’r Aelodau am y cynnydd a wnaed 

 

Cefndir 

Cyflwynwyd Cymunedau’n Gyntaf (CG) yng Nghymru yn 2001 gan Lywodraeth 

Cynulliad Cymru (LlCC) fel rhaglen flaengar i wella’r amodau byw a’r rhagolygon i 

drigolion y cymunedau mwyaf difreintriedig ar draws Cymru.  Y mae bellach yn un o 

brif Raglenni Llywodraeth Cymru ar gyfer mynd i’r afael â Thlodi. 

Yr Awdurdod yw’r Corff Cyflawni Arweiniol ar gyfer £1.658m o gyllid am y cyfnod 

1.2.2013 i 31.3.2015 a Chymunedau’n Gyntaf Môn Cyf., sef cwmni a gyfyngir â 

gwarant ac elusen gofrestredig yw’r Sefydliad Cyflawni.  Fel y Corff Cyflawni 

Arweiniol (CCA), yr Awdurdod sy’n gyfrifol am ‘sicrhau llywodraethu ac atebolrwydd 

da yng ngweithgareddau’r Clwstwr’.  Mae Cytundeb Cyfreithiol yn ei le rhwng yr 

Awdurdod a Cymunedau’n Gyntaf Môn Cyf i ddarparu’r Rhaglen. Yn unol â’r 

Cytundeb, rhaid i Cymunedau’n Gyntaf Môn Cyf gyflwyno eu Cyfrifon Blynyddol 

(Atodiad 1) i’r Pwyllgor Archwilio.  Gellir gweld dadansoddiad o’r gwariant am 13/14 

a 14/15 yn Atodiad 1. 

Mae i Cymunedau’n Gyntaf ffocws daearyddol, ac mae’n canolbwyntio ar y 10% o’r 

cymunedau mwyaf difreintiedig ar yr Ynys.  Mae’r ardal dan sylw yn cynnwys 7 o 

ardaloedd cynnyrch ehangach haen is [LSOA], sef Morawelon, Porthyfelin 1, Tref 

Caergybi, Maeshyfryd, Ffordd Llundain a Kingsland yng Nghaergybi yn ogystal â 

Ward Tudur yn Llangefni.  Mae pedwar o’r rhain ymysg y 10% o’r wardiau mwyaf 

difreintiedig yn ôl un neu ragor o fynegeion amddifadedd lluosog Cymru ac mae pob 

un ohonynt ymysg y 20% o’r cymunedau mwyaf difreintiedig yn gyffredinol. 

Mae nodau ac amcanion y cwmni wedi cael eu nodi yn y Memorandwm a’r Erthyglau 

fel: 

‘Cefnogi’r bobl mwyaf amddifad yn yr ardaloedd mwyaf difreintiedig o Ynys Môn 

gyda’r nod o gyfrannu at liniaru tlodi cyson, canolbwyntio ar gamau gweithredu sy’n 

seiliedig yn y gymuned, gweithio ochr yn ochr â rhaglenni eraill i gau’r bylchau o ran 

addysg, sgiliau, yr economi ac iechyd rhwng yr ardaloedd mwyaf difreintiedig ac 

ardaloedd mwy cefnog.’ 

Cynnydd Cymunedau’n Gyntaf  

Mae Cymunedau’n Gyntaf wedi datblygu’n gyflym iawn dros yr 18 mis diwethaf a 

chafwyd cynnydd yn nifer y staff y mae’r sefydliad yn eu cyflogi ar hyn o bryd a’r 

cyllid y bu modd ei sicrhau.  Ar hyn o bryd, mae 30 aelod staff yn cael eu cyflogi ac 

roedd trosiant y cwmni yn 13/14 ychydig dros £1m. Gweler Siart Sefydliad yn 

Atodiad 3).   

 

Rheolir Cymunedau’n Gyntaf Môn Cyf. gan Fwrdd o Gyfarwyddwyr gwirfoddol sydd 

hefyd yn cynnwys yr Aelod Portffolio ar gyfer Tai a Gwasanaethau Cymdeithasol a 

Swyddogion fel sylwedyddion. 

 

Fel cwmni sydd wedi ei gyfyngu â gwarant ac elusen, mae’r sefydliad yn medru 

sicrhau cyllid allanol ychwanegol i gynorthwyo gyda darparu gwasanaethau 

Cymunedau’n Gyntaf yn yr ardal.  Mae hwn yn gyllid na fyddai’r Awdurdod fel corff 

cyhoeddus wedi bod yn gymwys i wneud cais amdano o bosib.  Maent wedi bod yn 

hynod lwyddiannus yn sicrhau cyllid ychwanegol o nifer o ffynonellau fel y manylir ar 

hynny yn y Cyfrifon er mwyn cefnogi’r gwaith a wnaed gan CM yn ystod 2013/14. 

Penodwyd Williams Denton yn archwilwyr y cwmni ac maent wedi archwilio 

datganiadau ariannol Cymunedau’n Gyntaf Môn ac, yn eu barn nhw, mae’r 

datganiadau ariannol: 

 

‘Give a true and fair view of the state of the charitable company’s affairs as at 31 

March 2014 and of its incoming resources and application of resources, including its 

income and expenditure, for the year then ended.’ 

‘Have been properly prepared in accordance with United Kingdom Generally 

Accepted Accounting Practice.’ 

‘Have been prepared in accordance with the requirements of the Companies Act 

2006.’ 

Nid oedd Williams Denton wedi dod o hyd i unrhyw faterion yr oedd angen adrodd 

arnynt. 

 

Argymhellion 

 

Gofynnir i’r Aelodau: 

 

Nodi cynnwys yr Adroddiad a’r Cyfrifon 

Awdur yr Adroddiad:  Jenny Whiston, Rheolydd Grantiau 

 

Dyddiad yr Adroddiad:  26.11.2014 

Atodiad 2 

Cyllid Cymunedau’n Gyntaf 

 Gwariant 

Gwirioneddol 

13/14 

£ 

Cyllideb 

14/15 

£ 

Cyflogau 439,657 555,874 

Ffioedd Rheoli 19,057 23,643 

Teithio a Chynhaliaeth 6,257 16,684 

Hyfforddiant 2,817 5,100 

Costau Adeiladau 94,004 65,327 

Cynllun Ymgysylltiad Cymunedol 23,346 25,000 

Costau Prosiect 59,485 105,530 

Costau LDB 18,535 23,736 

Cyfanswm  663,158 820,894 

Hawliwyd 663,158  

Atodiad 3 

SIART TREFNIADOL 

